


Mō te Poari Whakaomaoma Hōiho o Aotearoa

Ko te Poari Whakaomaoma Hōiho o Aotearoa kei 
te whakarite i ngā momo petipeti whakaomaoma, 
hākinakina katoa i Aotearoa. Ki te peti hōiho whakaomao-
ma koe, hōiho toitoi, kuripūmā rānei, ki te peti koe ki ngā 
Ō Pango, ki te pēhipaoro US rānei, ki te haere rānei koe 
ki tētahi rā whakaomaoma, e takoha ana he wāhi o tō 
tāra petipeti ki ngā mahi whakaomaoma, mahi hākinakina 
rānei o Aotearoa mā roto i te Poari Whakaomaoma o 
Aotearoa.

I raro i te Ture Whakaomaoma Hōiho 2003, ko ngā 
kawenga o te Poari Whakaomaoma Hōiho o Aotearoa ko 
te whakahaere, ko te whakatairanga hoki i te peti hōiho 
me te peti hākinakina; ko te whakamōrahi i ngā moni hua 
hei painga wā-roa mō te mahi whakaomaoma o Aotearoa; 
me te whakatairanga hoki i te ahumahi whakaomaoma.

Whakahaere tapatahitia ai āna mahi ūmanga e te Poari 
Whakaomaoma Hōiho o Aotearoa, hei painga hoki mō ngā 
mema kanorau maha e hua ana a rātou moni whiwhi i te 
ahumahi whakaomaoma o Aotearoa.

Tā Mātou Ū ki te Kaupapa o te Petimoni Whai Kawenga

Ina whakahaeretia i runga i te whai kawenga, he 
whakangahau me te mōhukihuki te peti hōiho, me te peti 
hākinakina. Heoi anō, e mōhio ana mātou tērā anō pea ka 
pā kino ia ki tētahi ōrau paku o ngā tāngata, nā ka hua pea 
he mate petimoni.

E ū ana te Poari Whakaomaoma Hōiho o Aotearoa ki te 
whakatairanga i te petimoni i runga i te whai kawenga, ā, 
kei a ia he Kaupapa Here mō te Ārai me te Whakaiti Mate 
Petimoni, otirā, ngā tukanga hei whakaiti i te mamae ka 
hua pea i te petimoni.

Ko tā mātou whāinga kia mātua whakaratohia ngā 
kiritaki katoa i runga i te tikanga whai kawenga. Ko ngā 
kaimahi katoa kei a rātou te kawenga whakahaere i te 
petinga moni huri noa i te whātuinga TAB o te Poari 
Whakaomaoma Hōiho o Aotearoa ka whiwhi whakan-
gungutanga whānui tonu kia mōhio ki te mate petimoni, 
otirā, ka whakangunguhia anō rātou ki te mahi tōtika ina 
kite rātou i ngā tohu whanonga o te mate petimoni i te 
tangata, kua tūtohua rānei ia ki te mate petimoni. Kei roto 
anō ko te whakarato pārongo mō ngā ratonga tautoko 
mō te mate petimoni.

Me Mōhio ki ngā Tohu

Mēnā ki tōu whakaaro kei te raru koe, tētahi atu rānei 
i te mate petimoni, anei ētahi tohu whanonga, ētahi 
tikanga mōrearea rānei hei tirotiro māu.

• 	Kei te piki haere te nui o te wā, o te moni hoki kei te 
whakapau ki te petimoni

• 	Kei te hokihoki ki te mīhini ATM tūtata, kei te tango-
tango moni rānei mai i te EFTPOS

• 	Te whakamātau ki te huri haki ki te moni ukauka

• 	Te haere ki te papa TAB ia rā me te noho roa ki reira, 
me te whakarere, te wareware rānei i ngā kawenga 
hira

• 	Te waiho i ngā tamariki i waho o te papa TAB me te 
kore kaitirotiro tōtika

• 	Te whakapono mā te whai pūnaha e āwhina kia wini i 
te peti hōiho

• 	Te whakamātau ki te whakahoki i ngā moni kua mone 
mā te whakanui ake i ngā peti 

• 	Kei te whakaputa i ngā tohu o te ngākau hākerekere, 
o te mānukanuka hoki (pērā i te nguengue haere, ngā 
wā whakatakariri, te kore āro atu ki ngā kākahu, ki te 
whakapaipaitanga rānei o te tinana)

• 	Te whakahaurangi ki te waipiro

• 	Ngā kōrero – ngā kupu ina kōrero ana ki ngā kaimahi. 
Anei ētahi tohu, hei tauira, te ohorere ki te tāima kua 
hipa – “Ko te tikanga me tae kē au ki te mahi he kotahi 
hāora ki muri”; ngā raruraru ā-whānau rānei – “Kaua e 
whāki atu ki taku tāne kei konei ahau ki te waea mai 
ia”; ngā raruraru moni rānei – “Me tino wini i a au he 
Pick6, he pūtaonga rānei”.

• 	Te tono moni mai i ngā hoa, whānau rānei hei peti.


